
	 Léif Frënn vun der Minett UNESCO Biosphere,
No engem groen an naasse Wanter steet d’Fréijoer elo an de Startlächer a mir wollte vun där Geleeënheet 
profitéiere fir Iech e puer Updates iwwert d’Aktivitéite vun eisem Biosphärereservat ze ginn.
 
An de leschte Wochen hu mer virun un eisem Aktiounsplang geschafft fir, zesumme mat den 
11 Membergemengen aus dem Syndicat PRO-SUD, d’Minett UNESCO Biosphere nohalteg ze 
dekarboniséieren.
 
Donieft hunn eis Biosphäregemengen déi grouss Botz 2024 organiséiert, déi dëse Weekend lassgeet.
 
Am Abrëll proposéiere mir Iech eng geologesch Decouverte vum Minett an invitéieren d’Léierpersonal 
op zwou ganz interessant IFEN-Formatiounen, déi am Laf vum Fréijoer stattfannen.
 
Den Detail vun all dëse Projete fannt Dir an dësem Newsletter.
 
Vill Spaass beim Liesen a wie weess, villäicht bis ganz geschwënn am eenzege Lëtzebuerger 
Biosphärereservat.

Är Ekipp vun der Minett UNESCO Biosphere.

Enn Januar hu sech Beamten, Techniker a Politiker aus de Südgemenge gesinn, fir um Site vun der 
Metzeschmelz d’Basis fir ee gemeinsamen Aktiounsplang zur Dekarboniséierung vun der Minett       
UNESCO Biosphere ze definéieren.

Wéi ass d’Eisen an de Minetter Buedem komm? Firwat ass de Minett geologesch eenzegaarteg an 
eisem Sonnesystem? Wéi gouf d’Minett fréier verschafft?
 
Äntwerten op dës Froe kritt Dir vum Geolog Romain Meyer bei engem geologeschen Entdeckungstour 
duerch dat fréiert Dagebaugebitt ‘‘Giele Botter’’.
 
Dir kënnt Iech gratis fir ee vun den zwee Tier umellen:

Am Fréijoer invitéiert d’Minett UNESCO Biosphere direkt op zwou Formatioune fir Léierpersonal, déi 
vum IFEN unerkannt ginn.
 
Déi éischt Formatioun steet ganz am Zeeche vun der Flanter. Hei gëtt et nieft enger theoretescher 
Partie och en Nuetsausfluch bei eng vun de gréisste Fliedermaiskolonië vum Land.
 
Déi zweet Formatioun beschäftegt sech mat der Geodiversitéit a liwwert de Participanten en Abléck 
an de geologesche Räichtum vum Minett a ganz Lëtzebuerg an erkläert firwat d’Geologie d’Basis vun all 
Liewen op dësem Planéit ass.
 
Detailer an de Formulaire fir Iech anzeschreiwe fannt Dir hei:

An 10 vun den 11 Gemenge vun eiser Biosphär ginn an den nächste Wochen Trëppeltier organiséiert 
fir Dreck, deen einfach esou an d’Natur gepucht gouf, anzesammelen.
 
Déi Fräiwëlleg kréien dat néidegt Material vun de Gemengen zur Verfügung gestallt an no der 
Botzaktioun och nach e Mëttegiesse spendéiert.

	 MISSION ZÉRO CARBONE : Éischte Regionalforum Süden

	 GEOLOGESCHEN ENTDECKUNGSTOUR : D’Entsteeung vum Minett

	 GROUSS BOTZ 2024 : Fräiwëlleger gesicht

IMPRESSIOUNE VUM REGIONALFORUM SÜDEN

UMELDUNG FIR SAMSCHDEG, DEN 13.04. (TOUR OP ENGLESCH)

DE KOMPLETTE ‘‘BOTZ’’-KALENNER

FORMATIOUN FLIEDERMAIS

	 IFEN-FORMATIOUNEN : Fliedermais & Geodiversitéit

UMELDUNG FIR SAMSCHDEG, DEN 20.04. (TOUR OP LËTZEBUERGESCH)

FORMATIOUN GEODIVERSITÉIT

